
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১০৪

সুনির্মল বসুর




বাতাস বহে শির্শিরিয়ে,

হিম ঝ’রে যায় ঝির্ঝিরিয়ে,

গান ধরেছে নানান সুরে

পাখীরা বিল্কুল,

ঝোপের পাশে মধুর হাসে

হল্দে-রঙা ফুল।



হিম কুয়াসার ঝাপসা আলোয়

আবছা চারিধার,

দিনের আলো ফোটো-ফোটো,

আভাস যে পাই তার।

পথ চ’লে যাই আপন মনে,

হঠাৎ দেখি ঝোপের কোণে

শিশির-জলে মুখটি ফুলের

করছে যে টুল্টুল।

কাঁপছে বোঁটায় সদ্য-ফোটা

হল্দে-রঙা ফুল।



হল্দে ফুলে হল দে আলো

করছে যে ঝল্মল,

আসলো উড়ে হল্দে-রঙা

প্রজাপতির দল।

আয় উড়ে আয় হল দে পাখী

কোথায় দূরে যাস্ একাকী;

এই প্রভাতী উৎসবে আয়,

করিস্ না দিক্-ভুল,

হল্দে ভোরে আকুল হল

হল্দে-রঙা ফুল।

		 এই পাতা শেষ সম্পাদিত হয়েছে ০৬:৩৭টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

